
Polisi Camddefnyddio Sylweddau 
 

Cwmpas a Diben y Polisi 
 
Mae llesiant ei staff a’i ddysgwyr yn bwysig iawn i Goleg Caerdydd a’r Fro ac rydym wedi ymrwymo 

i sicrhau y bydd pawb yn y coleg yn cael eu trin yn gyfartal a chyda pharch. Bydd y Coleg yn 

cydymffurfio â’i rwymedigaethau cyfreithiol o safbwynt camddefnyddio sylweddau er mwyn 

sicrhau amgylchedd dysgu priodol, a chan gydnabod ein rôl fugeiliol bydd yn anelu at roi agwedd 

gadarnhaol ar waith o ran addysgu ei fyfyrwyr yn y maes hwn. Ni fyddwn yn goddef 

camddefnyddio cyffuriau nac yn goddef cyflenwi’r sylweddau hyn yn anghyfreithlon. Diben y polisi 

yma yw sicrhau bod yr ethos hwn wedi’i wreiddio o fewn y Coleg a bod y staff, y myfyrwyr a’r 

ymwelwyr i gyd yn ymwybodol o’r pwysigrwydd a roddwn ar ymddygiad sy’n ategu’r ethos hwn. 

 

Mae’r polisi hwn yn berthnasol i bob myfyriwr ar bob rhaglen ddysgu, ni waeth be fo dull neu leoliad 

yr astudiaeth. Hefyd, mae’n berthnasol i ymwelwyr. 

 

Cyffuriau a Chamddefnyddio Sylweddau – Diffiniadau 

 

Defnyddir y term ‘cyffuriau’ i gyfeirio at sylwedd sy’n newid tymer pobl neu’n newid y ffordd y mae 

cyrff pobl yn gweithio. Mae’r term yn cynnwys: 

 
• Pob cyffur anghyfreithlon 

• Pob cyffur cyfreithlon yn cynnwys alcohol, sylweddau anweddol (rhai sy’n gollwng 

nwy/anwedd y gellir ei fewnanadlu), cetamin, khat, ‘Cyffuriau Newydd a Chyffuriau sy’n Dod 

i’r Amlwg’ a nitradau alcyl 

• Meddyginiaethau dros y cownter a meddyginiaethau presgripsiwn a ddefnyddir yn anghyfreithlon 

• Sigaréts (y tu allan i fannau penodol) 
 

Y Fframwaith Cyfreithiol 
 

Cafodd y Polisi ei lunio trwy gyfeirio at fentrau a chanllawiau canlynol y Llywodraeth: 

 

• Gweithio Gyda'n Gilydd i Leihau Niwed (2008-2018) 

• Canllawiau ar gyfer Addysg Camddefnyddio Sylweddau 107/2013 (20130) 

• Y Ddeddf Safonau a Threfniadaeth Ysgolion (Cymru) 
 

Ceir mwy o wybodaeth am y sefyllfa gyfreithiol yn Atodiad 1. 

 

Datganiadau Polisi 

 

Caiff y Polisi hwn ei ategu gan nifer o egwyddorion allweddol: 

• Rhaid i bobl yng Ngholeg Caerdydd a’r Fro gael eu diogelu a’u hamddiffyn rhag niwed. 
 

• Rhaid i’n dysgwyr gael eu cynorthwyo i gyrraedd eu potensial tra byddant yn y Coleg, mewn 

amgylchedd lle caiff eu llesiant ei fodloni, er mwyn iddynt deimlo’n dda amdanynt eu hunain 

a pharchu pobl eraill. 

 

• Tra byddant yn y Coleg bydd ein dysgwyr yn meithrin y sgiliau sy’n angenrheidiol i’w 

galluogi i gamu ymlaen yn llwyddiannus trwy gydol eu bywydau. 

 

• Ymrwymiad i ddulliau adferol er mwyn sicrhau ein bod yn trwsio niwed ac yn creu cysylltiadau.  

Mae’r Coleg wedi ymrwymo i’r canlynol: 

• Sicrhau na chaiff cyffuriau nac alcohol eu defnyddio ar safle’r coleg – ac eithrio gwerthu a 

defnyddio alcohol yn y bwytai neu yn ystod digwyddiadau cymeradwy eraill a smygu sigaréts 

mewn parthau smygu dynodedig. 

 

• Sicrhau bod modd delio â digwyddiadau’n ymwneud â chyffuriau yn ddi-oed ac mewn modd 

cyson, yn unol â’r Polisi a’n Gweithdrefnau Cysylltiadau Dysgwyr. Bydd y gweithdrefnau hyn yn 

golygu rhoi gwybod i’r Heddlu os daw i’r amlwg fod rhywun yn cyflenwi cyffuriau, er nad oes 

unrhyw ofyn cyfreithiol i wneud hyn. 

 
• Hysbysu cymuned y Coleg ynghylch y gweithdrefnau hyn; sicrhau bod pawb yn ymwybodol 

o’r peryglon sydd ynghlwm wrth gamddefnyddio sylweddau a’r hyn y dylent ei wneud pe bai 

achos o’r fath yn digwydd. 

 

• Hyrwyddo dealltwriaeth o gyffuriau a’r goblygiadau sydd ynghlwm wrth gamddefnyddio 

sylweddau. Gwneir hyn trwy roi hyfforddiant i’r staff, trwy gyfrwng y broses gynefino a’r broses 

diwtorial ar gyfer dysgwyr, trwy gyfrwng digwyddiadau thema a thrwy ddefnyddio 

cyhoeddusrwydd a phosteri ar draws y coleg. Bydd y Coleg yn meithrin cysylltiadau â 

sefydliadau allanol a all gynnig gwybodaeth a chymorth i ni ac i’n dysgwyr. 

 

• Cofnodi a monitor achosion o gamddefnyddio sylweddau er mwyn sicrhau bod y weithdrefn 

iawn yn cael ei dilyn ac er mwyn sicrhau ein bod yn ymateb yn effeithiol i unrhyw 

dueddiadau neu feysydd sy’n achosi pryder. 

 

• Mynd ati’n rheolaidd i adolygu effeithiolrwydd ein polisi a’n hymateb i gamddefnyddio 

sylweddau a gweithredu ar sail unrhyw feysydd sy’n achosi pryder. 

 

Cyfrifoldebau 

 

Bydd y Corff Llywodraethu yn gyfrifol am sicrhau: 

 Bod y Polisi yn cael ei adolygu’n rheolaidd (yn unol â’r telerau ar gyfer adolygu’r polisi), gan 

gynnig cyngor ac adborth pan fo hynny’n berthnasol. 

 

Bydd y Pennaeth yn gyfrifol am sicrhau: 

  

 Bod Polisi a Gweithdrefnau’r Coleg mewn perthynas â Chamddefnyddio Sylweddau yn cael eu 

rhoi ar waith yn llwyr a bod y staff yn eu dilyn. 

 Bod digon o adnoddau’n cael eu dyrannu ar gyfer y maes hwn. 

  

Bydd yr Uwch-grŵp Cynllunio yn gyfrifol am y canlynol: 

  

 Adolygu’r Polisi hwn a’r gweithdrefnau cysylltiedig. 

 Monitro’r modd y rhoddir y gweithdrefnau ar waith, cynorthwyo’r staff i gadw at y polisi ac 

ymateb yn effeithiol i unrhyw feysydd sy’n achosi pryder. 

 Sicrhau bod gweithdrefnau ac arferion perthnasol y coleg yn eu lle e.e. derbyniadau, 

sesiynau tiwtorial ac ati. 
 Cynorthwyo’r Coleg i feithrin diwylliant lle caiff ymddygiad priodol a pharch eu hyrwyddo. 

 Darparu hyfforddiant a chyfleoedd datblygu priodol. 

 

Mae’r Deon Siwrnai Dysgwyr yn gyfrifol am y canlynol: 

  

 Sicrhau cylchrediad y polisi hwn a’r gweithdrefnau cysylltiedig. 

 Sicrhau bod adnoddau priodol yn cael eu dyrannu er mwyn bodloni gofynion y polisi a’r 

gweithdrefnau cysylltiedig. 

 Sicrhau bod camau priodol yn cael eu cymryd i fonitro’r data sy’n gysylltiedig â’r polisi hwn a 

sicrhau bod y data hwn yn cael ei ddefnyddio i gyfarwyddo a gwella arferion. 
 

Mae’r Pennaeth AD yn gyfrifol am: 

 

• Sicrhau bod gweithdrefnau disgyblu’r Coleg ar gyfer staff yn darparu ar gyfer achosion o 

beidio â chydymffurfio’n fwriadol neu’n fynych â’r Polisi hwn. 

 

Mae Penaethiaid ar Ddyletswydd yn gyfrifol am y canlynol: 

 

• Delio â digwyddiadau, ynghyd â delio â’r unigolyn/unigolion dan sylw, trwy ddilyn gweithdrefnau 

Rheoli Cysylltiadau Dysgwyr y Coleg. 

• Cofnodi unrhyw ddigwyddiadau. 

 

Mae’r holl Staff yn gyfrifol am y canlynol: 
 

• Trin pob dysgwr gydag urddas a pharch, er mwyn sicrhau na fydd eu hymddygiad nhw 

eu hunain yn arwain at dramgwyddo neu gamddealltwriaeth. 

 Bod yn ymwybodol o’r polisi hwn a’r gweithdrefnau cysylltiedig, a gweithio mewn modd a fydd yn 

cadw at y polisi a’r gweithdrefnau hyn yn hytrach na mynd yn groes iddynt. 

 Gweithio o fewn gofynion y Ddeddf Diogelu Data a’r Rheoliad Cyffredinol ar Ddiogelu Data 

(GDPR). 
• Gweithredu’n unol â’r Polisi hwn os byddant yn dyst i unrhyw beth neu os bydd dysgwyr yn mynd 
atynt i drafod rhyw fater. Sicrhau bod unrhyw honiadau’n cael eu trin o ddifrif a bod ymchwiliad trylwyr 
yn cael ei gynnal. 

• Mynychu digwyddiadau Datblygu Proffesiynol Parhaus yn ymwneud ag agweddau ar ddiogelu a 

chamddefnyddio sylweddau. 

• Gwybod ble i gael gafael ar wybodaeth am sefydliadau allanol a all gynnig cymorth i’r rhai sy’n 

camddefnyddio sylweddau. 
• Cynorthwyo ein dysgwyr trwy unrhyw ddigwyddiad. 

• Cynorthwyo’r Coleg i feithrin diwylliant lle caiff ymddygiad priodol a pharch eu 

hyrwyddo. 

 

Mae myfyrwyr yn gyfrifol am y canlynol: 

 

• Mynychu sesiynau cynefino a sesiynau tiwtorial er mwyn sicrhau eu bod yn gwybod am y polisi 

a’r materion a gaiff eu crybwyll ynddo. 
• Ymddwyn mewn modd sy’n ategu’r Polisi ar draws y Coleg, gan sicrhau bod y staff yn cael 

gwybod am unrhyw bryderon yn ymwneud â dysgwyr eraill. 

 Cynorthwyo’r Coleg i feithrin diwylliant lle caiff ymddygiad priodol a pharch eu hyrwyddo. 

 Cyfrannu at arolygon dysgwyr a grwpiau ffocws. 
 

Mae ymwelwyr yn gyfrifol am: 
 

• Ymddwyn mewn modd sy’n ategu’r Polisi ar draws y Coleg. 

 

Datganiad Cydraddoldeb ac Amrywiaeth 
 

Yn unol â gweithdrefnau’r Coleg, ar 23 Mai 2013 cafodd Asesiad o’r Effaith ar Gydraddoldeb 

ei gynnal mewn perthynas â’r polisi hwn. 
 

Safonau’r Gymraeg 

 

Nid yw’r polisi hwn yn effeithio’n negyddol ar y Gymraeg. Yn unol â gweithdrefnau’r Coleg, cafodd y 

Polisi hwn ei ysgrifennu gan ystyried effaith unigolion yn unol â Safonau’r Gymraeg. 

 

Goblygiadau Iechyd a Diogelwch 

 

- Diogelwch myfyrwyr oddi mewn ac oddi allan i’r coleg. 

- Diogelwch staff wrth weithio gyda myfyrwyr o fewn y polisi hwn. 

 

Polisïau Cysylltiedig 

- Diogelu 

- Cydraddoldeb ac Amrywiaeth 

- Rheoli Cysylltiadau Dysgwyr 

- Disgyblu (Staff) 

- Cwyno (Staff) 

- Polisi Diogelu Data 

- Bwlio ac Aflonyddu 

 

Gweithdrefnau Cysylltiedig 
 

- Cysylltiadau Dysgwyr 

- Bwlio ac Aflonyddu ar Fyfyrwyr 

- Diogelu 

- Cydraddoldeb ac Amrywiaeth 

- Diogelu Data 
 
Gweler yr Atodiadau 
 
- Atodiad 1 Cyffuriau a’r Gyfraith 
- Atodiad 2 Canllawiau ar Ymddygiad Dysgwyr – Camymddwyn Difrifol 

 
 
Lleoliad y Polisi a Mynediad at y Polisi 

 

Mae ar gael ar y wefan / mewnrwyd staff / Moodle; efallai na fydd yn gyfredol os caiff ei argraffu. 
  Mae fersiwn Saesneg o’r ddogfen hon ar gael. 
 
 
 
 
 
 
 
 
 
 
 
 
 
 
 

  Dyddiad cymeradwyo:    5/7/13 
  Rheolwr cyfrifol:                Y Deon Siwrnai Dysgwyr 

 Cymeradwywyd gan:   Y Bwrdd Safonau Ansawdd Arweinydd gweithredol:   Y Dirprwy Bennaeth 

 

Dyddiad adolygu: 9/19 Yn hygyrch i fyfyrwyr:       Ydyw 

Atodiad 1 – Gwybodaeth am Gyffuriau a’r Gyfraith 

Deddf Camddefnyddio Cyffuriau 1971 

Bwriad y ddeddf hon yw atal defnydd anfeddygol o rai cyffuriau. Gelwir cyffuriau sy’n berthnasol i’r Ddeddf hon yn ‘gyffuriau a 

reolir’. Mae’r gyfraith yn diffinio cyfres o droseddau, yn cynnwys cyflenwi, bwriad i gyflenwi, mewnforio neu allforio’n 

anghyfreithlon (troseddau ‘masnachu’). Ymhellach, mae’r Ddeddf Camddefnyddio Cyffuriau yn gwahardd meddiant 

anghyfreithlon o gyffuriau. Er mwyn gorfodi’r gyfraith hon, mae gan yr heddlu bwerau arbennig i stopio, dal a chwilio pobl ar 

‘amheuaeth resymol’ os credant fod cyffur a reolir yn eu meddiant. 

Mae’r Ddeddf Camddefnyddio Cyffuriau yn rheoleiddio beth a elwir yn gyffuriau a reolir. Mae’n hollti cyffuriau’n dri dosbarth, 

fel a ganlyn: 

Dosbarth A: Mae’r rhain yn cynnwys cocên a chrac (math o gocên), ecstasi, heroin, LSD, methadone, methamffetaminau 

(crisialau meth), madarch hud sy’n cynnwys ester o psilocin ac unrhyw gyffur Dosbarth B a gaiff ei chwistrellu. 

Dosbarth B: Mae’r rhain yn cynnwys amffetaminau (nid methamffetaminau), barbitwradau, codin, cetamin a chanabis. Yn 

2010, cafodd holl ddeilliadau cathinone – yn cynnwys meffedron, methylon, methedron ac MDPV – eu dwyn dan reolaeth a’u 

dosbarthu fel sylweddau Dosbarth B. 

Dosbarth C: Mae’r rhain yn cynnwys steroidau anabolig, tawelyddion ysgafn, GBL a GHB, a khat. 

Yn ôl y gyfraith, ystyrir mai cyffuriau Dosbarth A yw’r rhai mwyaf peryglus. Gall troseddau dan y Ddeddf Camddefnyddio 

Cyffuriau gynnwys: 

 Meddu ar gyffur a reolir. 

 Meddu ar gyffur a reolir gyda’r bwriad o’i gyflenwi i rywun arall. 

 Cynhyrchu, cynaeafu neu weithgynhyrchu cyffuriau a reolir. 

 Cyflenwi cyffur a reolir i rywun arall. Cynnig cyflenwi cyffur a reolir i rywun arall. 

 Mewnforio neu allforio cyffuriau a reolir. 

 Caniatáu i safleoedd/adeiladau sydd yn eich meddiant neu yr ydych yn eu rheoli gael eu defnyddio ar gyfer cymryd 

rhai cyffuriau a reolir (smygu canabis neu opiwm, ond nid cyffuriau eraill a reolir) neu ar gyfer cyflenwi neu gynhyrchu 

unrhyw gyffur a reolir. 

 Gellir cael rhai cyffuriau a reolir ar bresgripsiwn dilys gan feddyg – fel amffetaminau, barbitwradau, methadone, 

tawelyddion ysgafn ac, o dro i dro, heroin. Mewn achosion o’r fath, nid yw’n anghyfreithlon meddu ar y cyffuriau hyn. 

Cosbau 

Mae’r dedfrydau mwyaf yn amrywio, yn ôl natur y drosedd – llai am feddu ar gyffur; mwy am fasnachu mewn cyffuriau neu eu 

cynhyrchu, neu am ganiatáu i’ch safle/adeilad gael ei ddefnyddio ar gyfer cynhyrchu neu gyflenwi cyffuriau. Maent yn 

amrywio hefyd yn ôl pa mor niweidiol y credir yw’r cyffur. 

Fel arfer bydd llysoedd ynadon yn delio â throseddau llai difrifol, lle na all y dedfrydau fod yn fwy na chwe mis o garchar a/neu 

ddirwy o £5,000, neu dri mis o garchar a/neu ddirwy. Mae’r rhan fwyaf o droseddwyr cyffuriau yn euog o feddu ar gyffuriau’n 

anghyfreithlon. Er bod y cosbau mwyaf yn llym, dim ond oddeutu un o bob pump o bobl y’u ceir yn euog o feddu ar gyffuriau 

sy’n cael dedfryd o garchar ac mae llai fyth, mewn gwirionedd, yn mynd i’r carchar, gyda’r mwyafrif yn cael dirwyon o £50 

neu lai. 

Cymerwyd o: http://www.drugwise.org.uk/what-are-the-uk-drug-laws/ 25/10/16 

 

 

Atodiad 2  Lefelau Ymddygiad Dysgwyr – Canllawiau  

 
Camymddwyn Difrifol 

 
Fel arfer, bydd camymddwyn difrifol yn golygu gwaharddiad dros dro tra caiff ymchwiliad llawn ei 

gynnal. Os bydd yr ymchwiliad yn dangos camymddwyn difrifol, bydd y dysgwr yn gorfod mynd trwy 

Wrandawiad Disgyblu, a allai arwain at ei wahardd yn llwyr o’r Coleg. 

 

Bydd cynrychiolwyr o’r Coleg a’r Awdurdod Lleol yn mynychu Gwrandawiadau Disgyblu Is-brentisiaid. 

Gellir cyfeirio unrhyw ddysgwr a gaiff ei wahardd yn ôl at ysgolion neu bartner-sefydliadau eraill. 

 

Dyma enghreifftiau o gamymddwyn difrifol: 

 

 Iaith ddifrïol/bygythiadau yn erbyn aelod o staff, cyd-fyfyriwr neu ymwelydd; 

 Erlid/aflonyddu ar bobl eraill ar sail nodweddion a warchodir e.e. rhywedd, hil, cyfeiriadedd 

rhywiol, anabledd neu gred grefyddol ac ati; 

 Ymosodiad corfforol; 

 Cario arf ymosodol; 

 Difrodi adeiladau neu eiddo’r Coleg, neu eiddo pobl eraill, yn fwriadol; 

 Bod dan ddylanwad cyffuriau anghyfreithlon, meddu ar gyffuriau anghyfreithlon, cymryd neu 

geisio prynu neu werthu cyffuriau anghyfreithlon ar safle’r Coleg; 

 Dwyn eiddo; 

 Mygio; 

 Cynnau tân yn fwriadol ar safle’r Coleg; 

 Dylid trin llên-ladrad fel camymddwyn difrifol dan y Polisi hwn, yn dibynnu ar yr amgylchiadau. 

 

Sylwch ar y canlynol: 

 

 Nid yw’r rhestrau uchod yn rhagnodol nac yn hollgynhwysfawr – arweiniad ydynt yn unig. Yn y pen 

draw, mater o farn broffesiynol yw categoreiddio camymddwyn, a gall hyn newid o ganlyniad i 

wybodaeth a geir wrth ymchwilio i’r mater neu wrth wrando arno. 

 

 Efallai y bydd ymddwyn mewn ffordd arbennig yn arwain at dorri’r gyfraith, ac fel arfer bydd yr 

heddlu’n cael gwybod am faterion o’r fath. 

